
Макалада жазык процессинде медиацияны колдонуу-

нун негизги өзгөчөлүктөрү жана мааниси каралган. Калы-

бына келтирүү укук адилеттигинин түшүнүгү талданган. 

Медиацияны колдонуунун чет элдик тажрыйбасы, анын 

ичинде ювеналдык юстициянын тармагында медиацияны 

колдонуу тажрыйбасы көрсөтүлгөн. Медиацияны чет өл-

көлүк мамлекеттердин мыйзамдарына кирүүсүнүн негизги 

себептери жана мыйзамдарга кирүү баскычтары жазыл-

ган. Медиацияны колдонуунун жагымдуу шарттары кара-

лып, анын чет өлкөлөрдө берген жыйынтыктары талдан-

ган. Автор тарабынан, ошондой эле Кыргыз Республика-

сында кылмыш иштери боюнча медиациянын ишке кириши 

жана ашырылышынын көйгөйлөрү каралган. Илимий мака-

лада медиацияны Кыргыз Республикасынын жазык сот өн-

дүрүшүнө киргизүүнүн орчундуулугу жазылган. «Жазык 

кризиси» түшүнүгү талданып, аны жокко чыгаруунун жол-

дору берилген. Кыргыз Республикасынын «Медиация жө-

нүндөгү» мыйзамындагы негизги түшүнүктөр чагылдыры-

лып, алардын колдонулушундагы өзгөчөлүктөр берилеген.  

Негизги сөздөр: медиация, ортомчулук, жазык про-

цесси, альтернативдик ыкма, калыбына келтирүү сот ади-

леттиги, элдешүү, залалдын ордун толтуруу.  

В статье рассмотрены сущность и основные особен-

ности применения медиации в уголовном процессе. Анализи-

руется понятие восстановительного правосудия. Указан 

зарубежный опыт применения медиации, в том числе опыт 

использования медиации в системе ювенальной юстиции. В 

статье рассмотрены основные причины и условия внедре-

ния медиации в зарубежных государствах и этапы их при-

нятия в законодательстве. Также раскрыты положитель-

ные моменты использования и анализированы их итоги 

включения. Автором также рассмотрена реализация ме-

диации по уголовным в Кыргызской Республике и основные 

проблемы их включения. В данной научной статье также 

отмечается важность включения медиации в уголовное 

судопроизводство Кыргызской Республики. Анализировано 

понятие «Уголовный кризис» и даны пути его устранения. 

Освещены основные понятия закона Кыргызской Республи-

ки «О медиации» и особенности их использования. Также в 

статье рассматриваются проблемы внедрения и адапта-

ции медиации по уголовным делам в Кыргызской Респуб-

лике.   

Ключевые слова: медиация, посредничество, уголов-

ный процесс, альтернативный способ, восстановительное 

правосудие, примирение, возмещение ущерба.   

Inthe article the essence and main features of the 

application of mediation in the criminal process are considered. 

The concept of restorative justice is analyzed. The foreign expe-

rience of applying mediation is indicated, including the expe-

rience of using mediation in the juvenile justice system.The 

article discusses the main causes and conditions for the intro-

duction of mediation in foreign countries and the stages of their 

adoption in legislation. The positive aspects of use are also 

disclosed and their results of inclusion are analyzed. The author 

also considered the implementation of mediation in criminal law 

in the Kyrgyz Republic and the main problems of their inclusion. 

This scientific article also notes the importance of including 

mediation in the criminal justice of the Kyrgyz Republic. Analy-

zed the concept of "criminal crisis" and given ways to eliminate 

it. The basic concepts of the law of the Kyrgyz Republic “On 

Mediation” and the features of their use are covered. The article 

also discusses the problems of introduction and adaptation of 

mediation in criminal cases in the Kyrgyz Republic. 

Key words: mediation, intermediary, criminal procedure, 

alternative way, restorative justice, juvenile justice, reconcilia-

tion, compensation for damage. 

Калыбына келтирүү юстициясы кылмыштуулук-

тун түшүнүгүнө жана сот адилеттигин ишке ашыруу-

га жаӊы мамилелерди сунуштайт. Зер Х.: жазгандай 

«Талаштарды чечүүнүн альтернативдүү каражаттары 

жана элдештирүү ойлору негиз болот» [1, 104-б.].  Ка-

лыбына келтирүү сот адилеттиги деп, кылмыш жаса-

ган адамдарды түзөтүүгө жардам берүүчү жана алар-

ды коомго кошуу, кылмыштан келтирилген зыянды 

моюнга алуу жана анын ордун толтуруу, ортомчунун 

катышуусунда жабырлануучу менен укук бузуучунун 

түздөн түз баарлашуусу, жана дагы эки тарапка маа-

нилүү бир катар иш-чаралар түшүндүрүлөт [2, 53-б.].  

Калыбына келтирүү сотадилеттигинин пайда бо-

лушу жана өнүгүшү кылмыштуулук көйгөйүн чечүү-

дө, жарандык коомдун ролунун өнүгүүсүнүн жыйын-

тыгында пайда болду. Калыбына келтирүү сот ади-

леттиги – бул кылмыш юстициясын талаштарды ка-

роодон бошотуу ыкмасы жана аларды чечүүнү жеӊил-

детет, бирок бул суроо, биздин коом мындай милдет-

ти кандай кабыл алары талаштуу суроо болуп калат. 

Ушунун негизинде О.В. Петров жазган: «Коомдун ка-

тышуусунун ийкемдүүлүгү элдешүү жөнүндө макул-

дашуунун чараларын ишке ашырууда, укук бузуучу-

нун өз милдеттерин аткаруусун көзөмөлдөө, укук бу-

зуучуну реабилитациялоодо коомдун катышуусу за-

рыл экендигин аныктайт [3, 207-б.]. Биздин көз кара-

шыбызда, Кыргыз Республикасынын «Медиация жө-

нүндө» мыйзамына ылайык, элдештирүү укугуна ээ 

адамдын, элдештирүү жолугушууларын өткөрүүдө, 

медиациянын процедурасына байланышкан баардык 

суроолорду камтый алар мүмкүнчүлүгү талаш суроо 

жаратат.  

Бул институт эл аралык кабыл алууга ээ. Эл ара-

лык коомчулук медиациянын ар кандай мамлекет-

терде практикага киришүү жана өнүгүү суроолоруна 

маанилүү көӊүл бурат. БУУнун Башкы Ассамблея-

сынын 29 ноябрь 1985-жылы кабыл алынган 40/34 

резолюциясындагы, 7-берене «Бийликтен кыянаттык 

менен пайдалануу жана кылмыштуулуктан жабыр 

тарткандар үчүн сот адилеттигинин негизги принцип-

тери» Декларациясына ылайык, жабырлануучуларга 

келтирилген зыяндын ордун толтуруу жана элдешти-

рүү үчүн, талаштарды жөнгө салуу үчүн расмий эмес 

механизмдерди колдонууга болот.   

Калыбына келтирүү сот адилеттиги көпчүлүкчет 

өлкөлөрдө ювеналдык юстиция тармагында түптөл-

гөн. Германияда 1980-жылдан тартып 14 жаштан 18 

жашка чейинки жашы жете электектердин кылмыш 

иштери боюнча медиация иштеп баштаган. Бул жол-

жобонун жогорку деӊгээлдеги оӊ таасир бергендиги-

не байланыштуу, 1994-жылдан тартып жаш өзгөчөлү-

гүнө карабай баардык кылмыш иштерине медиация-

ны колдонуу каралган. Медиациянын өнүгүүсү Поль-

шада даколдоого алынган. Испанияда жашы жете 

электектерге карата 1990 жылы медиация пайда бол-

гон, 1995 жылы Испания Кылмыш кодексине чоӊдор-

го карата медиацияны колдонуу негизин киргизген [2, 

54-55-бб.].  

Ювеналдык медиацияны практикада колдонуу-

нун кенен таралышы ар тараптуу колдоого муктаж 

экендиги талашсыз. Бүгүнкү күндө Кыргыз Республи-

касынын мамлекеттик саясаты кылмыш сот адилет-

тигин гумандаштыруу жолунда. Иштеп жаткан мый-

замдар жашы жете элек укук бузуучулар менен жи-

гердүү иш алып барууга, аларды толук кандуу коом-

дун мүчөсү болууга мүмкүнчүлүк берүү жана укук 

бузуулардын алдын алуу үчүн системалуу иш алып 

баруугабагытталган.  

1999-жылдын 15-сентябрындагы Европа Кеӊе-

шинин Мүчө-мамлекетттердин Министрлер комитте-

тинин №R (99)19 Рекомендациясында, Мамлекеттин 

мүчөлөрү медиацияны кылмыш иштеринде, салттуу 

жазык процессине толуктоо жана ага альтернатива ка-

тары,  талаштарды чечүүдө жана тараптарды аны че-

чүү чараларын колдонууга тартууга, ийкемдүү, жет-

киликтүү, максаттуу иштөөгө аракет кылышууда деп 

жазылат.Мындан тышкары, бул документте, «мый-

замдар медиацияны жүргүзүүгө колдоо көрсөтүшү 

зарыл» жана «сот адилеттигине жөнөтүүнүн кайсы 

гана  баскычында болбосун ….. кылмыш иштери бо-

юнча ортомчулук жеткиликтүү кызмат болуусу ке-

рек».  

Чет элдик тажырыйбаны талдоодон кийин, жа-

зык сот өндүрүшүнө медиацияны киргизүү бир катар 

татыктуу сапатка ээ экендигин белгилей кетишибиз 

зарыл. Бүгүнкү күндө, Кыргыз Республикасында ме-

диацияны ийгиликтүү ишке киргизгенден кийин, ме-

диациянын жол-жобосуна көнүү маанилүү болуп 

эсептелинет. Кылмыш иштери боюнча медиация 

үчүн, процесс анын жыйынтыгына караганда маани-

лүү. Биринчи баскычтагы ролу эмоцияга бурулуш ке-

рек (күнөөлүүнүн чын дилинен өкүнүүсү, жабырла-

нуучуга эмоциясын билдирүү жана башка). Жазык 

процессинде медиацияны колдонуудагы мүмкүн бол-

гон көйгөлөрдү алдын ала билүү кыйын. Негиздүү 

көйгөйлөр аны практикада колдонуп жана ишке ашы-

рууда гана билинет.  

Кылмыш иштери боюнча медиация, кээ бир 

коомдук демилгелер жана проектер менен башталып, 

гуманитардык концепцияларга, криминологиялык 

теорияга жана жергиликтүү салттарганегизделип, XX 

кылымдын 80-жылдарында мамлекеттик деӊгээлде 

институт формасын алган жана кылмыш сот адилет-

тиги аймагында эл аралык саясаттын деӊгээлинде 

улуттарды жөнгө салуучу дүйнөлүк кыймылга чейин 

өстү.  

2017-жылдын 28-июлунда №161 кабыл алынган 

«Медиация жөнүндө» Кыргыз Респбликасынын Мый-

замы 2018-жылдын 11-февралында күчүнө кирди. 

Мыйзам Кыргыз Республикасында жарандардын уку-

гун, эркиндигин жана мыйзамдуу кызыкчылыктарын 

коргоого, талаштарды жөнгө салууга жардам берүү 

үчүн, медиацияны колдонууга укуктук негиз болуу 

максатында иштелип чыккан. Кыргыз Республика-

сында медиациялык технологиялар үй-бүлөлүк, эм-

гек, экономикалык жана жарандык укуктук мамилер-

лерден келип чыккан талаштарда колдонулуп, жакшы 

ой-пикир жаратты.  

«Медиация жөнүндөгү» мыйзамдын 1-берене 2- 

бөлүгүндө мыйзам чыгаруучулар, медиация жазык-

укуктук мамилелерден келип чыгуучу талаштарга ка-

рата, мыйзамда түздөн-түз каралган учурда колдонуу-

ларын белгилешкен. Мыйзамда берилген, медиа-

циянын жардамы менен жазык-укуктук мамилелерди 

жөнгө салуу мүмкүнчүлүгү, медиацияны жазык про-

цессине киргизүү, окумуштуулар арасында, ошондой 

эле практиктердин арасындага көпкө созулган дис-

куссиялардын жыйынтыгы болуп калды.  

Медиацияны жазык сот өндүрүшүнө кирги-

зүүнүн орчундуулугу, А.П.Ельчанов жазгандай, тө-

мөнкү факторлор менен тастыкталат: 

- биринчиден, медиация жаза түшүнүгү кризи-

син жеӊүүгө мүмкүндүк берген, жаӊы жазык-укуктук 

парадигманын элементи катары каралат; 

- экинчиден, кылмыш иштерин чечүүдө медиа-

цияны колдонуу жазаларды гумандаштыруу, калыбы-

на келтирүү юстициясы, талаштарды чечүүнүн аль-

тернативдүүлүгү, ювиналдык юстициянын өнүгүүсү 

тууралуу, заманбап теориялардан келип чыгат; 

- үчүнчүдөн, медиациянын натыйжалуулугун эл 

аралык кабыл алуу; медиацияны колдонууда эл-ара-

лык ченем-укуктук актыларды толук иштеп чыгуу, 

улуттук мыйзамдарга бул институтту киргизүү жа-

рандык талаштарды чечүүдөй эле, кылмыш иштерде-

ги талаштарды да чечүүнү жеӊилдетет; 

- төртүнчүдөн, кылмыш иштерин чечүүдө медиа-

ция салымдуу экономикалык натыйжа берет: соттор-

дун жумуштары кыскарат, камалгандарды камсыз-

дандыруу чыгашалары азайат [4, 24-б.]. 

Көрсөтүлгөн факторлого толугураак токтолсок 

болот деп эсептейбиз. Я.Гилинскийдин ою боюнча: 

«жаза кризисинин» көйгөйү окумуштуулар тарабы-

нан көп убакыттан бери изилденип келет» [5,6].  Ошо-

нун негизинде Дикаев С.У. жазган, «кылмыш жаза-

сынын кризиси – бул дүйнөнүн баардык мамлекетте-

ринде байкалган, заманбап чындык» [7, 106-б.].  

Азыркы убакта «жаза кризиси» так таанылат, жа-

зык саясатынын кризиси жана жазык юстициясынын, 

милициялык көзөмөлдөө кризиси. «Жаза кризиси», 

биринчиден, поилицияны жана жазык юстициясын 

күчтөндүрүү баардык аракетине карабай, бүткүл 

ааламда кылмыштуулуктун өсүшү байкалат. Экинчи-

ден, адамзат баардык мүмкүн болгон жазык репрес-

сияларын колдонуп көрдү, анын ичинде көрүнүктүү 

жыйынтык бербеген өлүм жазасынын квалификация-

ланган баардык түрлөрүн. Үчүнчүдөн, өнөкөт кыл-

мыштуулук ар бир мамлекетте стабилдүү жана азай-

ган жок, бул болтурбай койюу жыйынтык бербейт 

экендигин күбөлөндүрөт. Төртүнчүдөн, психологдор-

дун ою боюнча (5-6 жылдан жогору) көп убакыттан 

бери абактарда болуу адамдардын психологиясына 

оор кесепетин тийгизет [5,6]. Биздин оюбузча 

Я.Гилинскийдин ою менен макул болуу туура.  

Кылмыштуулукту салтык каражаттар менен кө-

зөмөлгө алуунун натыйжа бербегенин билгенден кий-

ин, стратегиялык жана ошондой эле тактикалык мү-

нөздөгү альтернативдүү чечимдерди издөөгө туура 

келет. Медиация, бүгүнкү күндө жаза кризисин жокко 

чыгаруучу, ишти чечүүнүн альтернативдүү ыкмасы. 

Ал жазык-укуктук жазалоо чараларынын терс таасир-

лерин азайтууга жардам берет. Укук бузуучу «кыл-

мышкер» катары коомдон айырымаланган сапатка ээ 

болбойт. Анын социалдык пайдалуу байланыштары 

сакталып калат. Медиация, калыбына келтирүү сот 

адилеттигин бирден бир түрү катары, кылмыштуу-

лукту азайтуу мүмкүнчүлүгүнө ээ [8, 176-б.]. И.М. 

Рагимов белгилегендей: «сөз кылмыш жазасын акы-

рындан коомдук таасир көрсөтүү жана тарбиялоо ча-

расына алмаштыруу эмес, кылмыш жазасы менен жа-

залоо мүнөзгө ээ болбогон жазалоону кабыл алуу жө-

нүндө болушу мүмкүн» [9, 171-б.].  

Ата-мекендик жана чет элдик изилдөөчүлөрдүн 

жыйынтыктарын талдоодон кийин, жазык медиация 

институту акырындан «жазалоо сот адилеттиги» деп 

аталган түшүнүктү алмаштырат жана «калыбына кел-

тирүү сот адилеттиги» идеясын киргизет. 

